
ی                   دا مل ه اداره سينده آذربايجان ی وظيف دن مل دونن ملی قوشونلار وزير ليگی طرفين

سی ترتيب ئديل ر جشن مجل شی مناسبتيله بي ه چاغيري شدیوظيف ی . مي سده مل و مجل ب

ف               هرين مختل ر و ش ری، وزيرل اش وزي ومتيميزين ب ی حک سی، مل سين رئي مجل

شديلر    رکت ئتمي ری ش ده ل رينين نماين ه ل ات   . طبق لاوی مطبوع قا يوگوس دان باش بون

 ملی مجلسين رئيسی آقای شبستری ٥/٩سحر ساعت . نماينده سی ده شرکت ئتميشدی   

ی حکومتيميز       ر               مجلسی آچاراق مل ه سؤز وئرديل شه وری ي ای پي ری آق اش وزي . ين ب

  .آقای پيشه وری آشاغيدا خلاصه سينی نشر ئتديگيميز نطقی سؤيله دی

وروب،           ( ومتيميز گؤت ی حک زيم مل ه، بي دم ک وک ق و بؤي ه، ب رم ک ر ئلي ه فک ن ئل م

ر و                ه ل ه مک ايچون بؤيوک مطالع بيزيم آزادليغيميزی و گلجک سعادتيميزی تأمين ئل

ه وز              مباحث رک ئ ق گ ی خل ه، آزادليغ شيق ک ب چيخمي ه گلي ه ي و نتيج ونرا ب ردن س  ل

سيزده                . قوه سيله ساخلاسين   ق، مفت و زحمت وه سی اولمازسا آزادلي خلقين اگر ئوز ق

  .وئريلسه، اونو ساخلاماق اولماز

ه،                  أثيری اولموشدور، لاکن ممکن دور ک ايندی بيزيم نهضتيميزين ايراندا بؤيوک ت

ه ريک           . ر تأثير اولسون  بو آنی بي   ده بيلم أثيرلره ئوزوموزو دلخوش ئ و کيمی ت . بيز ب

دير    . هر حالدا خلقه بير بؤيوک اتکاء لازمدير       وز    . بودا ملی قوشوندان عبارت ز ئ خلقيمي

ی قوشون گوجو           وه سی اولان مل وز ق آزادليغينی، هر شکلده اولورسا اولسون، فقط ئ

دير     ه لي ه حفظ ئتم ا ب   . ايل ون دني ی ياشاماق ايچون       قوی بوت ه، آذربايجان ملت سين ک يل

ن          . ئولمه گه حاضرلانميشدير   خلقيميزی ادبار، فلاکت و بدبين ليکده ساخلاماق ايسته ي

وه وار         ی ق ر مل دا بي ه، آذربايجان شدير ک و  . تهران مرتجع حکومتی بونو حس ئتمي او ب

ره ال وورموشدور                 اق ايچون مختلف وسيله ل ادان آپارم در او     ايند. قوه نی اورت ه ق يي

ين         ه آرادان آپارس وه ايل امی ق ضتی نظ و نه ه، ب دی ک ر اي أيوس  . منتظ دان م او يول

ی             وز فکرين اولاندان سونرا ديپلوماسی چاره لره تشبث ئديب خلقين باشی اوستوندن ئ

شير  ه چالي را ئتمگ ر . اج اده دي وابيميز س زيم ج ب  . بي ونوموزا داياني ی قوش ز او مل بي

  .ه حل ئده جييکمسئله نی ئوز گوجوموز ايل

الييق   ونوموزو ياراتم ی قوش ز مل ی   . بي زی و داخل ه آزادليغيمي ون ايل و قوش ب

ک  ه ليي ظ ئتم زی حف وروبلر و   . امنيتيمي ری گ وه ل دائی ق شی ف و اي در ب ه ق اينديي

وروبلر   داکارليقلادا گ ان     . ف ه، آذربايج ه ک سته ي ومتی اي ع حک ران مرتج ر ته ا اگ ام

ا دا آذربايج ا، اون ی بوغ انی  آزادليغين دا آذربايج ب و تهران ومتی ازي ی او حک ن خلق

  )شدتلی آلقيشلار. (تانيماغا يارار بير حکومت ياراتماغا چاليشاجاقدير

ول دورور       يقلا              . بيزيم قاباغيميزدا ايکی ي ز آزادل ه، بي سون ک ا گرک موافقت اولون ي

ده ک    را ئ زی اج ه لريمي ی وظيف ارفی و مل صادی، مع ه   . اقت را ئتمگ شی اج و اي ر ب اگ

ی آلاق، آزاد و  ق ده ک، اوران ا گئ وروق تهران وز مجب ز ئوزوم ت بي الار، او وق ويمازس

. دموکرات بير حکومت قوراق و ئوز خلقيميزين ملی آزادليغينی بو يوليله تأمين ئده ک  

  )گورولتولو آلقيشلار. (بو بيزيم بؤيوک وظيفه ميزدير

ابقه سی اولوب   ه س ام وظيف ه نظ در ايکی دفع ه ق ورادا اينديي ری رضاخان  . دورب بي

ش     و اي يلاميش و ب ه قارش رت ايل وک نف و بؤي ق اون ه، خل دور ک ينده اولموش دؤره س

ه باعث اولموشدور      چونکه خلق او   . علماميزدان بير نئچه سينين ده توقيف و تبعيدين

ه، خلقی        . دستگاها اينانا بيلميردی و حقی ده وار ايدی        بيرده بو اواخرده اولموشدور ک

ی قوشونا       .  آپاريرديلار زور ايله نظامی   دن مل امی اورک دلريميزده ه ايندی شهرلر و کن

ستيرلر              اق اي ورادا  . گيرمک ايچون داوطلب اولوب قوجا کيشيلر بئله نظاما داخل اولم ب

ؤره    . منيم يانيمدا يوگوسلاو مطبوعاتينين نماينده سی اوتورموشدور       اونون اظهارينا گ

ی آرا  لاويا ملت ه يوگوس ز ايل زيم خلقيمي ر بي شارليق واردي ر اوخ يندا بي ق . س اورادا خل

ارادييلار           . آلمان اشغالی دؤره سينده مارشال تيتونون اطرافينا توپلانيب ملی آزادليغی ي

ز      زيم خلقيمي ده بي ی حقيقت شيک، ول ه مي تره بيلم انليق گؤس در قهرم ز اوق ه بي ر چ اگ

دير       ر خلق ران، اصفهان و باش            . بؤيوک و قهرمان بي ه ته ون هئچ وجهل رين   اون قا يئرل

دا         . اهاليسی ايله اوخشاريشی يوخدور    او، يوگوسلاو خلقی کيمی ئوز آزادليغی اوغرون

شان     . او فارس دئيل، فارسلاردان فرقليدير    . مبارزه يه قالخميشدير   دونن کی تظاهرات ن

شدير  شخيص وئرمي ی ت وز مليتين ب و ئ و تانيي ز ئوزون ه، خلقيمي ردی ک ين . وئ آزادليغ

  .  اونون قدر و قيمتينی درک ئله ميشديرمعناسينی دوشونوب و

رديم      ه صحبت ئلي ری      . کئچن گون من آقای ايپکچيان ايل وه ل دائی ق ه، ف ردی ک او دئي

ؤروردولر       ر   . زنجانا وارد اولماق همان تهران مرتجعلری قاچماق تدارکو گ دی ده اگ اين

دان متع    . يوز نفر قزوينده تاپيلسا، اونلارين هاميسی قاچاجاقلار       وبلار  من تهران دد مکت

بو مکتوبلاردا يازيرلار که، سيز حرکت ئتمک همان تهرانين داخلينده بؤيوک           . آلميشام

دير ه جک وده گل لاب وج ون  . انق ده رسه، بوت شه وادار ئ و اي زی ب زی حکومت بي مرک

اقلار   ارتدن خلاص اولاج ری اس ران خلقل وک آرزولاری   . اي ه، بؤي سيز ک ه لي ا بيلم ام

ز و هر جوره           . وئرمک اولماز غيرمنظم قوه ايله انجام      بيزيم گرک توپوموز، طياره مي

ايران . بيز ئويميزين پالاسينی ساتيب تانک، توپ و طياره آلمالييق        . سلاحيميز اولسون 

يليدير دان آس ان آزادليغين ی آذربايج ه . آزادليغ ا جواب وئرمگ ه تلگرافين ين مينلرج خلق

زين ن    ومتی بي ی حک در و حکيم ع ص ان مرتج ر اولميي ينده  حاض ايه س ضتيميزين س ه

دو        ا حاضر اول ی انتخاباتين التی و ولايت . اصفهاندا و ايرانين باشقا شهرلرينده انجمن اي

دوغونو      انع اول انونلارين م ری ق ينا آي انونون اجراس و ق اق ب دان قاب ه، بون و ک ال ب ه

ز     . سؤيليردی ه              . بيز ايکی يول آيرينجيندا يي و ايل ا گرک تهران حکومتی آزادليق يول ي

ر        . ده و بيزيم آزادليغيميزا مانع اولمييا     گئ ه جييک و اگ ونلا گئتميي ز اون اگر گئتمه يه بي

اييق     ی ياراداج وکرات رژيم ر دم ه بي ب يئرين و يخي سا اون ن اول شلار(ممک ز ). آلقي بي

ؤره ک                شاردا گ صادی ف دا چتينليک چکک و اقت وقتی حال ی  . ممکندور نئچه گون م ول

ت گ    ه مل سته ي ش گؤرمک اي وک اي سين بؤي شارلارا تابلاش ی ف و کيم ه . رک ب محارب

ترديلر  داکارليق گؤس در ف ر نق قا ملتل ی و باش يه ملت ه، روس ؤردوک ک ده گ ز . موقعين بي

  .اونلاردان عبرت آلمالييق

شان  ساسات ن وک اح ذلر بؤي رافلار و کاغ ن تلگ دان گل گ و اطراف ی ميتين دوننک

ردی ه  . وئري ا علاق وز آزادليغين شه ئ ی همي ان خلق شديرآذربايج شان وئرمي صفويه . ن

ردی  وده گتي يخ وج ا اوچ ش ی ي ضتينی ايک ی ده         . نه ه س وکرات فرق ه دم دا هل اون

ا بؤيوک اوردو                 . يوخ ايدی  دا داه دوغو حال ز اول بيزيم ايسه منظم، قدرتلی بير فرقه مي

ک  ا قادري تره     . ياراتماغ ا گؤس ا دنياي ر داه ر و بي شی واردي وک کئچمي زين بؤي ملتيمي

ه  دير ک دير    جک ر ملت ی بي درتلی و دوامل داکار، ق ميمی، ف ادق، ص دردان            . ، ص او ق

اق    . و صميميدير ز اولم ه مي دی او باشچی فرق دی و اين ر باشچی لازم اي ط بي ا فق اون

شدير  وده گلمي ئش              . اوزره وج و ب زی ب ه خلقيمي ه، فرق دير ک ک لازم راف ئتم اعت

ور  ری ب ردن و اي ين ليکل ده چت ده ده  آی مدتين ر و گلجک رتميش دي وللاردان کئچي وق ي

  .کئچيره جکدير

ردی   ده ري ه گؤن ول ايل ارات و پ وک اختي ون فرخی بؤي ر گ ومتی بي ران حک ر  . ته بي

بيات آقای سراج ميرين ئوينده بيزه دئيردی که، بيز سيزين مختاريتيزی . گون ده بياتی

. صباح انکار ئده بيلرسيز    بيز اونا دئديک که، سيز بو گون دئيرسيز و          . تأمين ئديريک 

سه   . "او ايسه ملی خلق قوشونو اولا بيلر. بيزه ايسه حقيقی تضمين لازمدير    حقيقت اي

شان          ". هميشه توپون آغزيندان چيخار    بير ملت حقينی فقط توپ و گوللَه وسيله سيله ن

ر  ره بيل از  . وئ سه باخم ه کيم ه ي دير  . آه و نال ک حکومت ومتيميز دموکراتي زيم حک . بي

دير    بوتون ر ال           .  طبقه لرين حکومتي ه ل ون طبق انيلر و بوت ه وئرسينلر و      -قوی روح  ال

ه سينلر و قوجالار              . مختاريتيميزی قوروسونلار  ی قوشوندا شرکت ئل قوی جوانلار مل

ده رسينلر   ار و جوراب گؤن اس، پالت لارا لب ه ريک  . اون ؤره بيل ر گ دان خي و يول ز ب . بي

ده       ون وع ورولان گ ت ق ی حکوم ه، مل ه ک ان              نئج ال، ج زين م ه، خلقيمي ک ک وئردي

ک   ده جيي ظ ئ ونو حف ده    . و ناموس اغيميزی دا وع دا ياتاج انلارين قاباغين ی دک حت

دی ده  . هامی بيلير که، وئرديگيميز وعده يه مردليک ايله عمل ئتميشيک        . وئرديک اين

تونده        وزون اوس ک و قولوم ول وئريري ه ق ه مگ ظ ئل ونو حف الينی و ناموس ين م خلق

  . راجاييقدو

کندلينين و کارگرلرين  . بيز افتخار ايله دئيه بيليريک بوتون خلق بيزيم آرخاميزدادير        

زيم     ه بي ی عموميتل ه س الی طبق ه ده ع ی، بلک ه س ط طبق هرين متوس سی، ش هامي

  .داليميزدا دير

بورادا گرک قانون حکم سورسون و قانونو . بيز بونا اينانيريق. خلق بيرلشه جکدير 

ی قوشون سيرالارينا           . يچون ده توپ و تفنگ لازمدير     حفظ ئتمک ا   ی مل ه، ملت اودور ک

بيز . بيز دئميريک که، قاباقدا محاربه وار و محاربه ئده جييک      . گيرمگه تشويق ئده ک   

اما اگر محاربه ئتمک    . درخشانی بورادا اولان گون دئميشديک که، محاربه اولميياجاق       

رم   . قدر موفقيت يولوندا چاليشاجاييقبيز بير نفر قالانا   . ايسته سه لر   ايندی ده فکر ئلي

دير   ه اولميياجاق ه، محارب رلاياق    . ک رک حاض وزو گ ز ئوزوم ا بي ک  . ام ی چکيلم دال

ديب ساواشاجاييق          . يوخدور اميميز گئ اميميز  . اگر بيزيم آزادليغيميزا تجاوز اولسا، ه ه

زه تجاوز ئتمگه       بيزيم آزادليغيميزا و ح    ∗گرک ئوزوموزو حاضرلياق، تا هئچ کس      قيمي

ر                  . جسارت ئتمه سين   ده بي وز يئرين ه، هر کس ئ ديرم ک اودور که، آقالاردان خواهش ئ

قوشون کوچه دن کئچنده    . خلقی باشا سالسين، تا ملی قوشون ياراتسين      . مبلّغ اولسون 

ه سين ه استقبال ئل ل دسته لريل و گ ق اون داکارليغا . خل دا ف وی وطن آزادليغی يولون ق

ر اولان  سون  حاض ر تؤکول لارينا گلل زين باش وان لاريمي انون  . ج رک ق وندا گ قوش

سين      ا گئت لار نظام اتميش اولان انونو ياش ون ق سون و بوت دن اول امی  . ئوزون وی ه ق

ر ملت وار           . من ئوزومده گئيه جگم   . نظامی لباسی گئيسين   ادا بي سين دني قوی هامی بيل

ی            وز آزادليغين رادی، آروادو کيشی ئ ون اف ه ئتمک ايچون سلاح     که، اونون بوت مدافع

ر           . گؤتورموشدور الی دي وزو      . حکومت ايله خلق آراسيندا اختلاف اولمام گرک خلق ئ

                                                 
   ياشار آذری-.  دفعه يازلميشدير٢) کس کس(  بو کلمه بو کتابدا - ∗

. بيز ممکندور اشتباه ئده ک، ولی بو اشتباهلاری دوزلده جکلر         . حکومتين حفظ ئتسين  

ده ک            ا دوزل ز  . قوی روزنامه ده، تلفوندا، تلگرافدا بيزيم اشتباهلاريميزی دئسينلر، ت بي

زی نئچه     .  اوجاليقلا دئديکلريميزی انجام وئرميشيک باشی زيم دشمنلريميز بي ايندی بي

ر        ا بيلميرل راد تاپ ر اي زه بي ه بي ديرانلار بئل اجراجو آدلان ر م ک       . نف ط کيچي لار فق اون

ورلار   ر توت ه ل ر     . بهان اه بيليرل زه گن ينی بي سئله س ل م ثلا دي و            . م الار بون او آق

ه،   ديرلر ک ه لي ر  بيلم ی واردي ه مخصوص ديل ل و ئوزون ارس دئي انلی ف زور   . آذربايج

از  ه مک اولم ارس ئل و ف ه ده اون شيق . ايل وفقيتلر قازانمي وک م ز چوخ بؤي زيم . بي بي

ک   ده ج دان گئ شلريميز قاباق ر        . اي ين بي وخ زنگ دن چ ی ثروت سه طبيع ز اي ه مي ئولک

ر ه دي توند  . ئولک وللار اوس ارتی ي ردن تج هء نظ ائی نقط ر   جغرافي وش بي ع اولم ه واق

ر ز دي ق   . مرک ر خل د بي د، متح ديب واح ق آرادان کئ ئچگی لي ری س ی آي ه ده داخل ئولک

شدير   ه گلمي ون        . عمل ديرم، قوش رار ئ ه ده تک ون، يئن ک ايچ ظ ئتم ی حف و بيرليگ ب

ی               . لازمدير ساقدا، گرک اسلحه آلاق و مل بيز ئويميزين فرشينی، اسبابينی ساتمالی اول

وده گ ديب قوشونوموزو وج ا گئ ری گلرسه تهران اخلياق؛ يئ زی س ره ک؛ آزادليغيمي تي

ون ده     رانليلار ايچ داق؛ ته اغينی داغي اعين اوج ده ن ارتج ارزه ئ ه مب ق عليهين آزادلي

  .)اوزون سوره ن گورولتولو آلقيشلار. (دموکراتيک حکومت قوراق

اجی   ای ح اقاللاريندان آق ارينين آغ س ان تج ونرا آذربايج دن س شه وري ای پي ی آق عل

و بؤيوک خوشوقتليک                   ين ب ون خلق ديب بوت لاری تبريک ئ اکبر صدقيانی حاضر اولان

  . ايله استقباله حاضر اولدوغونو سؤيله ديلر

ان        ای بادک ه               -آقای صدقيانيدن سونرا آق ه سی صدر معاونين ين مرکزی کميت ه ن  فرق

  .سؤز وئريلدی

ه    آقای پيشه ورينين او قوی نطقين   ! آقايان محترم : آقای بادکان  دن سونرا من ئوزوم

ی                  . حق وئرميره م که، دانيشام     ن اب ی ب ان عل ه، مولای متقي ه م ک اما من ايستيره م دئي

سيوف      : طالب عليه السلام بويورور    نجلارين سايه      . الحيات تحت ظلال ال ديريليک قيلي

ر  ينده دي ه      . س ه ي ام وظيف ورادا نظ شه ب وردولار همي شه وری بوي ای پي ه، آق ه ک نئج

ر        چاغيريش اولا  دن چکيب گتيريرديل ديرديلر خلقی ئوين لار گئ ه، آژان ؤروردوز ک . ندا گ

ه،             شلر ک ردن چوخ آدام گلمي ين نف ن اون بئش م ه، دون ؤردولر ک رده گ ودا مرتجعل بون

سينلار  ب يازيل ستيرديلر داوطل ب    . اي الار داوطل ه، قوج دير ک شنهادلار گليب زه پي بي

ا رسماً پيشنهاد ئديرم که، هامی نظامی       من بوراد . اولورلار و يا خلقدن پيشنهاد گليبدير     

سين         ه،             . پالتار گئيسين و اداره سينه ايش باشينا گئت نم ک دوارم و امي اءاً من امي ا بن اون

ه، بلکه                          ه گ ا گئتم ه تک نظام وتری ن ی حفظ يتمکدن ئ وز آزادليغين آذربايجان خلقی ئ

ه ده حاضردير و خصوص  . ئولوم دن ده ب ا طرفين ار و علم ان تج ه آقاي وک هابئل دا بؤي

ه، گلجکده بؤيوک                   نم ک علاقه گؤرسه نير و آقای پيشه ورينين بويوردوغو کيمی، امي

دير ه جک ه گل ی عمل ر. وحدت مل وقتی دي ديکی بحران م شديرمک . اين و، رژيمی دکي ب

ر  ر  . سايه سينده دي ه گل ريلار؛ بحران عمل ر قي صادی رابطه ل وقعلرده اقت و کيمی م . ب

ر                 -ه ک و ال   اودور که، بيز گره ک بونا دؤز       ه ل و گونکو طبق ره ک و گلجکده ب ه وئ  ال

  )آلقيشلار. (بيز هئچ بير طبقه يه امتياز قائل دئيليک. آسايش ايله ياشاسين

ه                   يم خان بئل ای حاجی عظ آقای بادکاندان سونرا سردار ملی ستارخانين اخويسی آق

ديلر الار گئ        : دئ ره بويورس ر يئ وره م و ه گ گؤت رام تفن ده حاض و وقتيم ن ب .        ده مم

لارين                   دلی قارداش ين و اوکن ز ملت ک بي ده جيي دمت ئ ه خ ک ملت ه ج ه ن ز ئول بي

  )شدتلی آلقيشلار.(نوکری يک

ديلر  ) حاج نظام الدوله(ملی مجلسين رئيسی معاونی آقای رفيعی   ده دئ : قيسا بير نطق

 اوليندن حس  من. بنده کمال افتخار ايله بو فرقه و حکومته وارد اولماغا موفق اولدوم    

من ده . ئله ديم و تمام عمل و قراين ده نشان وئريرر که، منيم آنلاديغيم کاملاً درستدور   

ديرم               و ايشی تبريک ئ وز سننيم          . ملاک طبقه سی و ئوز طرفيمدن ب ه، ئ من متأسفم ک

  .اجازه وئرمير؛ اما نوه لريم وار که، بو فيضی درک ئده جکلر

ا         ی خ ای قل الو آقای بادکاندان سونرا آق دن آذربايجان      -ن بورج ی طرفين اق ئل ارا پاپ  ق

  .آزادليغينی دفاع ئتمک يولوندا اوئلين حاضر اولدوغونو بيان ئتديلر

لاندی         ه باش ت ئتمگ ی ثب رين آدلارين ا گلنل ونا آد يازديرماغ ی قوش ده مل و موقع . ب

ر     ف اولان داوطلبل ه ده متوق تونلارلا محوط ب س ا مرت ی ري ای ب ز آق ارف وزيريمي مع

  .ده سونا يئتيشدی١١مجلس ساعت . ن مهيج بير نطق ايراد ئتديلرايچو

***********************  

ری            -بو گوندن اعتباراً بير طرفدن جوانلار دسته       ازيلير، او بي ه ي ه ي  دسته ملی وظيف

ده ره ک    ول ئ لاری قب سرلريميز اون أمور اولان اف ه م ه گ شکيل ئتم لاری ت دن اون طرف

دن ته      شکيلاتينی وجوده          واحدلره بؤلور و اول ی قوشون ت ديلميش نقشه اوزره مل ه ئ ي

  . گتيريرلر

سر         شکيلينده اف ونوموزون ت ی قوش ک مل ه ليي د ئتم ودا قي شکن بون ری گلمي يئ

دی   ائز اي ه ح وک اهميت وخ بؤي سئله سی چ ينده  . م ه س تی نتيج ه سياس ين خائنان ارفع

دن وئرمک    املارينی ال ه و مق وز درج سرلری ئ شگرين اف و ل وندان اوچونج قورخوس

شديلر  ديب گئتمي رک ئ انی ت ن   . آذربايج ه، اونلاري دی ک در آزاي ايی اوق الانلارين دا س ق

  .واسطه سيله قوشون تشکيل ئتمک ممکن اولابيلمزدی

ه سياست   ارديغی خائنان ين آپ سادی و ارفع شکيلاتينين ف شی ت ران آرت ده اي و موقع ب

سرلر         ی       اوزريندن تنگه گليب فرارا مجبور اولان ايران اف ی، نهضتيميزين محکم ليگين

ی   .  دسته بيزه ملحق اولوردولار -و ايره لی گئتمه سينی ئشيديب دسته       دائی حرکت هله ف

دو    ر گؤرونموش تفاده ل وک اس سرلردن بؤي و اف ونلرده ب لانان گ زيم . باش ه بي عموميتل

داکار   ميمی و ان ف ال، ان ص شينين ان فع ران آرت سرلر اي ده اولان اف ه پناهن طرف

دی         کادروسونو ونلار مخصوصاً    .  تشکيل ئده ن، ياخشی تحصيل گؤرموش جوانلار اي ب

ديلر  ک اي ه مال ه ي ه روحي وره و آزاديخواهان ی مفک ی  . سياس زيم مل ؤره بي ا گ اون

شماغا باشلاديلار         دن چالي شکيلينده اورک سر آزليغی        . قوشونوموزون ت ه اف ونلا بئل بون

وردو         ر صورتده احساس اولون ع       . شديد بي اجی رف و احتي ر        ب ی بي ئتمک ايچون، تعجيل

وادلی    تره ن س ارارليق گؤس دا ي دائی جريانين ب، ف ب ياراديلي ی مکت ورتده، حرب ص

ده ن              . جوانلارين تحصيلينه اقدام اولوندو    دن اوزون مدت قوشوندا خدمت ئ ديگر طرف

ر صورتده                 گروهبانلارا افسر ليک وظيفه سی تاپشيريلماقلا، افسر مسئله سی ساده بي

  .دوحل ئديلميش اول

نايعه اولان         ا و ص ومتين کارخان ی حک سه، مل اتی اي اس و لوازم ونون لب قوش

دی     ه بيل ه ئديل ر صورتده تهي ز بي وخ تئ ينده، چ ايه س ه سی س در  . علاق ش اوق و اي ب

ده          ده حيرت سرلر ئوزلري شغول اولان اف شيله م ون اي ه، قوش دی ک ام تاپ رعتله انج س

ديلار ه گل . قال اريق ايل ددن چ ن کن را دون اری زي ون قوشون پالت دلی بالاسی، بوگ ن کن

دلرده اشتراک   ی، رسمی کئچي ردی کيم ر قوشون ف يم گؤرموش بي ب نئچه آی تعل گئي

  .ئتمکله ئوزونون استعدادينی بروزه وئردی

 
 

  شهريورين اون ايکی سی: کتاب منبع سی

